
Y.B. TUAN HAJI AHMAD NAZLAN BIN lORIS [ ..ERANTUT] minta 

MENTERI KEWANGAN menyatakan apakah langkah-langkah yang 

diambil oleh Kerajaan untuk membantu rakyat yang berpendapatan antara 

RM2,500 ke RM4,000 sebulan dalam menghadapi kesan kenaikan kos sara 

hidup pada masa kini. 

..AWAPAN 

Tuan Yang Di-Pertua, 

Kerajaan sentiasa menitik berat kesejahteraan rakyat dengan memantau 



rapi perkembangan luaran dan domestik bagi menilai kesannya kepada 

pertumbuhan ekonomi dan inflasi negara serta kesan terhadap kenaikan 

kos sara hidup. 

2. Kerajaan mengambil perhatian bahawa kebimbangan utama rakyat 

terutamanya bagi golongan yang berpendapatan rendah adalah mengenai 

kos sara hidup yang semakin meningkat. Keadaan ini telah dicerminkan 

dalam lndeks Harga Pengguna (IHP) yang menunjukkan tren yang 

meningkat. Bagi tempoh tujuh bulan pertama tahun ini, penyumbang 

utama kepada peningkatan IHP adalah daripada kumpulan Makanan dan 

minuman bukan alkohol; Pengangkutan; dan Perumahan, air, elektrik, gas 

dan bahan api lain. 

3. Oleh itu, Kerajaan telah memperkenalkan inisiatif Menangani Kos 

Sara Hid up di bawah Keberhasilan Utama Negara (NKRA Kos Sara Hid up) 

pad a bulan J.Jiai 2011, yang merupakan sebahagian daripada Program 

Transformasi Kerajaan (GTP) bagi menguruskan isu ini dengan berkesan. 

Kerajaan telah mengambil beberapa langkah bagi membantu rakyat, 

terutamanya yang berpendapatan RM4,000 dan ke bawah sebulan dalam 



menghadapi kesan kenaikan kos sara hidup. lni termasuk: 

i. Bantuan Rakyat 1 Malaysia (BR1 M) 

BR1 M bertujuan membantu meringankan beban isi rumah 

berpendapatan rendah melalui bantuan kewangan tahunan. Bantuan 

tunai pertama sebanyak RM500 telah diberi kepada setiap isi rumah 

yang berpendapatan RM3,000 dan ke bawah sebulan pada 2012. 

Bantuan seterusnya diperluaskan secara progresif untuk meliputi 

perseorangan dan isi rumah berpendapatan pertengahan-rendah. 

Dalam pemberian bantuan wang tunai yang terkini, BR1 M 3.0, 

Kerajaan telah memberi RM300 kepada perseorangan yang 

berpendapatan RM2,000 dan ke bawah sebulan; RM650 kepada isi 

rumah berpendapatan RM3,000 dan ke bawah sebulan; dan RM450 

kepada isi rumah berpendapatan di antara RM3,001 hingga RM4,000 

sebulan. 

ii. A-ogram Bantuan Kembali Ke Sekolah 

Program ini membantu pelajar membuat persediaan untuk tahun 

baharu persekolahan dengan bantuan tunai sebanyak RM1 00. Setiap 



pelajar Malaysia daripada darjah satu hingga tingkatan lima di 

sekolah awam dan swasta, yang berjumlah kira-kira 5.2 juta pelajar, 

menerima bantuan ini setiap tahun. 

iii. Program 8aucar Buku 1 Malaysia (881 M) 

881 M, yang sam a dengan Program 8antuan Kembali ke Sekolah, 

membantu membiayai kos pendidikan untuk pelajar pengajian 

tinggi, dengan pemberian subsidi kos buku sekolah. Sebilangan 1.2 

juta pelajar tingkatan enam, matrikulasi, kolej dan universiti 

daripada institusi awam dan swasta, menerima baucar buku bernilai 

RM200 pada 2012 dan RM250 pada 2013. 

iv. Kedai Rakyat 1 Malaysia (KR1 M) 

KR1 M merupakan kedai serbaneka inisiatif Kerajaan yang 

menawarkan barangan keperluan asas seperti beras, minyak masak, 

susu tepung dan lampin pada harga lebih murah berbanding kedai 

runcit biasa. Secara umumnya, harga barangan 1 Malaysia adalah 

sehingga 50o/o lebih murah daripada barangan setara di kedai 

konvensional. Sejak dilancarkan pada tahun 2011, kini terdapat 139 



kedai KR1M. 

v. Klinik 1 Malaysia 

Objektif klinik ini adalah untuk memberi rawatan asas secara cepat 

dengan harga yang berpatutan sebanyak RM1 bagi setiap Jawatan, 

terutamanya di kawasan bandar yang mempunyai kepadatan 

penduduk yang tinggi. Pesakit yang mendapatkan rawatan untuk 

penyakit ringan di klinik ini dapat mengurangkan kesesakan di 

hospital Kerajaan. Pada 2013, 70 klinik telah ditubuhkan, 

menjadikan jumlah bilangan klinik sebanyak 238, sejak program itu 

dilancarkan pada 2010. 

vi. Meningkatkan Rangkaian Bekalan Makanan 

Kerajaan telah menubuhkan beberapa kawasan runcit seperti Pasar 

Tani, Agrobazaar dan Pusat Transformasi Luar Bandar (RTC) untuk 

mengurangkan kos pengendalian dalam rantaian bekalan makanan. 

vii. Rebat bil elektrik 



Pengguna domestik telah diberi rebat bulanan sebanyak RM20 bagi 

bil elektrik berjumlah RM20 dan ke bawah. Rebat tersebut yang 

diberikan sejak 1 Oktober 2008, adalah sebahagian daripada usaha 

Kerajaan untuk mengurangkan beban kewangan isi rumah 

berpendapatan rendah. 

viii. Perumahan mampu milik 

Kerajaan telah memperkenalkan Skim Pemilikan Persendirian 

Perumahan Mampu Milik (MyHome) dengan bantuan sektor swasta. 

Skim ini menyediakan subsidi sebanyak RM30,000 bagi setiap unit 

yang dibina. Di Semenanjung Malaysia, rumah bernilai RM80,000 

seunit dijual pada harga RMSO,OOO, manakala di Sabah dan 

Sarawak, rumah berharga RM90,000 dijual pada harga RM60,000 

seunit. 

ix. Akta Kawai an Harga dan Anti-Pencatutan 2010 & Akta Persaingan 

2010 

Pelaksanaan kedua-dua Akta sedang diperkukuhkan untuk memastikan 

perniagaan tidak mengambil peluang untuk memanipulasi dan menaikkan 



harga untuk membuat keuntungan tinggi yang melampau, terutamanya 

apabila Cukai Barangan dan Perkhidmatan (GST) diperkenalkan pada 

bulan April 2015; dan supaya perniagaan tidak terlibat dalam amalan anti

persaingan dan 

berpakat untuk menaikkan harga. 

5. Kerajaan sentiasa prihatin bahawa usaha mengurus kenaikan kos 

sara hidup dengan berkesan terus menjadi salah satu agenda utama 

memandangkan isu ini terus memberi impak kepada sebahagian besar 

rakyat. Kerajaan melalui J:lwatankuasa Khas Kabinet Menangani Kos Sara 

Hidup yang dipengerusikan oleh Timbalan Perdana Menteri terus 

menangani isu ini secara menyeluruh dan bersepadu. Usaha ini termasuk 

menyelaras pelaksanaan dasar dan program oleh pelbagai kementerian 

dan agensi yang terlibat dalam mengurangkan beban rakyat. 

[Untuk perhatian YB MKII, jawapan ini belum mengambil kira langkah

langkah Belanjawan 2015 yang mana akan dikemas kini selepas 

pem bentangan] 


